
La indicoj de tiu ¢i Tabelo 2 montras, ke BaSkirskaja-24 produktas
la plej grandan kvanton da faruno, kaj Voronejskaja-12 havas la plej
altan koeficienton de tehinologia efektiveco, kalkulitan rilate: kvanto
da faruno/cindreco. Generale necesas noti, ke ¢iuj regionaj specoj
donas bonan kvanton da faruno. Kaj gia cindreco konformigis al la
postuloj de supera kvalito (0.55%).

Ni determinis ankat la kvalitojn de panbakado de la samaj tritiko-
specoj per pritaksado de la fizikaj kvalitoj de specimenoj en la alveo-
grafo, kaj per laboratoria prov-bakado sen plibonigiloj. La rezultoj
trovigas en Tabelo 3.

| Speco Alveogramo | Panbakeca pritakso |
Elasteco | Streéebleco PL | Fortode | Volumeno| Poentoj
faruno
Jnica 102 165 0.6 453 383 3.1
Bas-24 139 90 1.5 475 518 4.4
Vor-12 116 89 1.3 367 | 410 3.2

Tabelo 3: Panbakaj kvalitoj de 3 specoj de tritiko

Baskirskaja-24 havas la plej altajn panbakecajn indicojn. Tiu speco
havas ankatl la plej grandan volumenon de pano, la plej alte pritaksi-
tan kvaliton kaj forton de la faruno, difinitan pere de alveografo. Ni
povas fari la konkludon, ke la tehnologia potencialo de kultivado de
printempaj tritikoj en Baskira respubliko estas sufiée alta.

Neordinara seksa sinteno de algoj
el la insulo Japo*

Ralph A, LEWIN

Enkonduko

En 1956, kiam mi studadis la seksajn agadojn de la unuéela algo,
Chlamydomonas moewusii (alinome C. eugametos), mi ricevis de
amiko, John McGowan, kelkajn gramojn de seka rugbruna koto el
pluvkaveto Ce la sojlo de dometo antafie enlogata de usonaj soldatoj,
kiam ili okupis la insulon Japo (Yap Island) el Karolin-insularo. Tian
specimenon mi estis petinta, ¢ar mi deziris eltrovi novajn rasojn de
C. moewusii por kompari ilin kun tiuj, kiujn oni izolis antalie — el
Germanio en 1930 kaj el Usono (Cikago) en 1947. Mi ja estis tre
kontenta, malkovri tiuspecajn Eelojn en la japa koto.

Propraj observoj

En la malsekigita koto mi vidis zigosporojn precize samformajn
kiel tiujn de C. moewusii. Ili kovis duflagelajn Celojn, kiuj aspektis
samgrandaj, kiuj nagis samrapide, kaj similis en &iu aspekto al la
germanaj kaj usonaj trovajoj.

Krome mi konstatis, ke inter la elkovitaj ¢eloj estis du sekstipoj,
aspekte tute samaj, kiujn oni nomus plus-tipo kaj rninus—tipo Miks-
ite, la celoj de ambail tlpO_] unue amase alkrodigis per siaj flageloj,
poste apartiris kiel paroj: la plusa puSanta la minusan &is kiam ili tute

kunfandigis, formante novan zigosporon. Ankati tiel, ili precize
similis al la germanaj kaj usonaj.

Tamen, la japaj Celoj kunfandigis nek kun la plusai nek kun la
minusaj el la germana aii la usona raso. Nur inter si la japaj sekséeloj
kunigis; la aha_]n ili ignoris.

* Japo (Jap, Yap, Yab) = uny el la &. 700 koralinsuloj kaj atoloj de la Karolina insul-
aro en Pacifiko, €. 215 km>2, &. 7000 logantoj, ekde 1947 sub mandato de Usono.

Restas la demando, ¢u al ne ili estis samspecaj? Unuflanke, ili
precize samaspektas; aliflanke, ili estas sekse nekongruaj. Jen prob-
lemo teme pri la signifo de la vorto "specio".

Kvankam la homaj insulanoj de Japo iom malsimilas de tiuj el ekz.
Anglio, Japanio, Rusio all Afriko, inter si ili ¢iuj kapablas partopreni
seksagadojn, senbride inter§angi genetikajn trajtojn, kaj naski sanajn
infanojn. Tial oni traktas nin ¢iujn kiel samspecanojn, specie Homo
sapiens. Malsimila estas la afero e la japaj algoj. kiujn oni tial po-
vus nomi Chlamydomonas moewusii yapensis (subspecio) all e
Chlamvdomonas yapensis (nova specio).

Plia ekzamenado

Mi sendis ekzemplerojn vivajn al la Cefa kultivajejo de mikro-
skopaj algoj en Teksaso, Usono, kaj tie ili restas ankorall nun, stud-
eblaj kaj kontroleblaj de kiu ajn. Fakte, du grupoj de sciencistoj
pristudis la problemon.

Depost 1970, Luiz Wiese kaj siaj studentoj el Tallahassee / Flo-
rido, konfirmis miajn sciencajn konkludojn pri C. yapensis, Kaj
esploris pri eventualaj iemiaj malsimilecoj (Wiese & Wiese, 1977).
I1i malkovris, ke la surfaco de la flageloj estas iurilate malsimilaj, kaj
sukcesis izoli specifajn molekulojn, kiuj $ajne respondecas pri la
malsamecoj de la plusaj kaj minusaj seksoj de ambati specioj.

Poste Herman van den Ende kaj siaj kolegoj en Nederlando, uzante
pli modernajn telinikojn molekul-biologiajn, konfirmis kelkajn (sed
ne ¢iujn) rezultojn de Wiese (van den Ende, Klis & Musgrave, 1988).
Lai ili, la glueco de la flagelaj surfacoj estas pro certaj molekuloj,
parte karbonhidrataj, parte proteinaj, kiuj servas por kunteni respek-
tive la plusajn kaj minusajn sekscelojn.

La elplusaj molekuloj estas iom rigidaj. 250 nanometrojn longaj,
kun tubereto je unu ekstremajo. Tiuj de la minusaj sekséeloj de C.
moewusii estas egallongaj sed malpli rigidaj, kaj ¢e ili ne estas tia Ce-
fina tubereto.

Ce C. yapensis la respondaj molekuloj de la plusaj flageloj havas
du masetojn kaj ekstremajan tubereton. Plue, la minusaj molekuloj
estas iom pli longaj (350 nanometrojn) ol tiuj de C. moewusii.

Scienca Revuo 3/2003 139

Konkludaj demandoj

Supozeble estas tiuj malsimilecoj, kiuj respondecas pri la diferenco
inter la du specioj. Kompreneble, por eltrovi tiajn diferencojn estas
necese uzi modernajn bioliemiajn tehinikojn, elektronmikroskopadon
ktp. Nun oni demandu, kia estas la geografia distribuo de C. yapen-
sis? Cu &i trovigas ankat aliloke, ekzemple en pluvkavetoj ¢e Palau
ali Ponape, eroj de la sama Karolin-insularo? Al ¢u en tiuj insuloj
trovigas aliaj, siaj propraj individualecaj specioj? Oni demandu
ankall, kiam evoluis C. yapensis, eble post la elmarigo de la tuta
insularo — all nur post la izoligo de la insulo Japo? All eble, gi estas
enkondukita en Japon nur dum la dua mondmilito, sur la kotaj botoj
all tankoj de Japanaj ali Usonaj armeoj? Cu oni povus retrovi &in ée
Japo en aliaj lokoj? Cu eble ekzistas alispecaj samaspektaj Chlamy-
domonas ankorali nekonataj? E¢ pli profunde, oni demandu kiel
evoluis tiaj interspeciaj diferencoj en (supozeble) unusola specio kiel
C. moewusii, kvankam apartigaj baroj ordinare malebligas la in-
ter§angon de genetikaj trajtoj?

Mi estas certa, ke dum legado de tiu ¢i artikolo vi jam ekpensis pri
tiaj demandoj. Kaj mi esperas ke iu — eble en Japo mem, eble aliloke
— trovos trafajn respondojn per plua esplorado. Mi ankall certas ke,
pli ali malpli frue, oni eltrovos novajn tiurilatajn interesajojn.

